ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԱՅԻՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ ՀՀ ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ԱՌԱՋԱՐԿՈՒԹՅՈՒՆՆԵՐԻ 
	
	ՀՀ ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ԱՌԱՋԱՐԿՈՒԹՅՈՒՆԸ
	ԵԶՐԱԿԱՑՈՒԹՅՈՒՆ

	1. 
	«Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» ՀՀ օրենքի նախագծի (այսուհետ՝ Նախագիծ) 4-րդ հոդվածի 2-րդ մասում «վնասի» բառը փոխարինել «խոչընդոտի» բառով:
	Ընդունվել է: 

	2. 
	20-րդ հոդվածում հստակեցնել «այլ ժամանակահատվածներ» հասկացությունը:

	ՀՀ աշխատանքային օրենսգրքի 20-րդ հոդվածով սահմանվում է, որ աշխատանքային ստաժում հաշվարկվում են նաև այլ ժամանակահատվածներ, որոնք, նորմատիվ իրավական ակտերին կամ կոլեկտիվ պայմանագրերին համապատասխան, կարող են հաշվարկվել աշխատանքային ստաժում: 
Նշված ժամանակահատվածների ամբողջական սահմանումը հնարավոր չէ տալ:

	3. 
	Առաջարկվել է Նախագծի 6-րդ հոդվածի 5-րդ մասում «Կողմերի համաձայնությամբ» բառերը թողնել անփոփոխ: 

	Ընդունվել է: 

	4. 
	Առաջարկվել է խմբագրական փոփոխություն կատարել Նախագծի 7-րդ հոդվածի 2-րդ մասում և առավել հստակեցնել այն:
	Ընդունվել է: 

	5. 
	Առաջարկվել է քննարկել Նախագծի 8-րդ հոդվածի 3-րդ մասում սահմանված անհրաժեշտության դեպքում գործատուի և աշխատողի համաձայնությամբ աշխատողի կողմից իր նախկին աշխատանքային գործունեության վերաբերյալ տեղեկանք ներկայացնելու կարգը ՀՀ կառավարության կողմից սահմանելու դրույթով լրացնելու հարցը:

	Ներկայացված փոփոխության անհրաժեշտությունը չկա:
Հոդվածում «տեղեկանք» եզրույթն օգտագործվում է այն դեպքերի համար, երբ գործատուն անհրաժեշտության դեպքում ցանկություն կունենա ավելի մանրամասն ծանոթանալու աշխատողի մինչ այդ իրականացրած աշխատանքային գործունեությանը, ինչը կարող է ներկայացվել տեղեկանքի տեսքով:

	6. 
	Առաջարկվել է քննարկել նախագծի 12-րդ հոդվածով Օրենսգրքի 94-րդ հոդվածում առաջարկվող լրացման առաջին նախադասությունը հանելու հարցը:
	Ընդունվել է: Նախագծի 12-րդ հոդվածը խմբագրվել է:

	7. 
	1. Առաջարկվել է քննարկել նախագծի 13-րդ և 19-րդ հոդվածներում օգտագործվող «կենսաթոշակային տարիք» հասկացությունը «Պետական կենսաթոշակների մասին» ՀՀ օրենքով սահմանված «կենսաթոշակային տարիք» (աշխատանքային կենսաթոշակի իրավունք տվող) և «Պետական նպաստների մասին» ՀՀ օրենքով սահմանված «ծերության նպաստ» հասկացությունների համատեքստում:

2. Միաժամանակ առաջարկվել է քննարկել նաև «աշխատանքային պիտանելիություն» հասկացությունը, հստակեցնել այն:
	Ընդունվել է: Նախագծի 13-րդ և 19-րդ հոդվածները խմբագրվել են:








Լրացուցիչ քննարկման կարիք ունի:


	8. 
	Առաջարկվել է քննարկել Նախագծի 14-րդ հոդվածում կիրառվող «աշխատանքից ազատ ժամանակ» հստակեցնելու հարցը:
	Գտնում ենք, որ հոդվածը գրված է մատչելի և տարընկալման տեղիք չի տալիս, քանի որ «աշխատանքից ազատ ժամանակ» հասկացության տակ հասկանում ենք աշխատանքային պայմանագրով կամ աշխատանքի ընդունման մասին անհատական իրավական ակտով սահմանված աշխատաժամանակից ազատ ժամանակը:

	9. 
	1. Նախագծի 16-րդ հոդվածում առաջարկվող փոփոխության շրջանակներում առաջարկվել է քննարկել Օրենսգրքի 105-րդ հոդվածի 3-րդ մասում «պայմաններ» բառը «չափը և(կամ) այն որոշելու ձևը» բառերով փոխարինելու դեպքում արդյոք «պայմաններ»-ից որևէ մեկը դուրս չի մնում:

2. Առաջարկվել է, որ հոդվածում ամրագրվի նաև աշխատանքային պայմանագրի պայմանների փոփոխության դեպքում պայմանագրում փոփոխություն կատարելու մասին:
	1. Վարձատրության «չափը և(կամ) այն որոշելու ձևը» բառերը տվյալ հոդվածի բովանդակության առումով համարժեք են «պայմաններ» բառին:





2. Ընդունվել է: Հոդվածը լրացվել է 4-րդ մասով, որի համաձայն՝ աշխատողի կողմից նոր պայմաններում աշխատելու վերաբերյալ համաձայնություն տալը ամրագրվում է աշխատանքային պայմանագրի մաս կազմող համաձայնագրով:

	10. 
	Առաջարկվել է քննարկել Նախագծի 23-րդ հոդվածով Օրենսգրքի 120-րդ հոդվածի 1-ին մասում «գիտելիքների» բառը «ունակությունների» բառով  փոխարինելու նպատակահարմարությունը:
	Չի ընդունվել, քանի որ գործատուի կողմից գնահատվում են ոչ թե աշխատողի մասնագիտական գիտելիքները, այլ դրանց դրսևորման ունակությունները:
	


	11. 
	Առաջարկվել է վերանայել Նախագծի 26-րդ հոդվածով Օրենսգրքի 128-րդ հոդվածից «ժառանգներ»-ի պայմանը հանելու հարցը:
	Չի ընդունվել: Նախկինում Օրենսգրքի 128-րդ հոդվածում «ժառանգ» եզրույթն օգտագործվել է որպես աշխատողի հետ կնքված պայմանագիրը շարունակող կողմ: Հոդվածը մասնակի խմբագրվել է:

	12. 
	Առաջարկվել է վերանայել Նախագծի 29-րդ հոդվածը նկատի ունենալով, որ Օրենսգրքի 139-րդ հոդվածի 4-րդ մասում «24» թիվն օգտագործվում է երկու անգամ:
	«24 ժամ» եզրույթը վերաբերում է Օրենսգրքի 139-րդ հոդվածի 4-րդ մասի 1-ին նախադասությանը, քանի որ հաջորդ նախադասության մեջ օգտագործվում է «24 ժամից» բառակապակցությունը:

	13. 
	Ինչով է պայմանավորված Նախագծի 31-րդ հոդվածի 2-րդ մասում «երկու ամիս» բառերը «մեկ շաբաթ» բառերով փոխարինելը:

	Փոփոխությունն առաջարկվել է՝ ելնելով իրավակիրառական պրակտիկայից: Այդ առաջարկությունը ներկայացվել է նաև ՕԿԱԿ-ի կողմից: 


	14. 
	1. Առաջարկվել է Նախագծի 32-րդ հոդվածի 2-րդ մասում «արգելվում է» բառերը փոխարինել «չի տարածվում» բառերով:




2. Առաջարկվել է նաև որոշակիորեն հստակեցնել Նախագծի 32-րդ հոդվածի 3-րդ մասով առաջարկվող փոփոխությունը՝ «վճարովի այլ ազատ օր» հասկացության համատեքստում:
	1.  Չի ընդունվել: Նախագծի հոդվածում օտգագործվում է «արգելվում է» եզրույթը անթույլատրելի լինելը առավելագույնս ընդգծելու համար: Հոդվածում «արգելվում է» բառն օգտագործվում է՝ ելնելով Օրենսգրքի նմանատիպ պահանջ ունեցող հոդվածների համահունչությունից:  

2. Հոդվածը խմբագրվել է: «Վճարովի» բառը հանվել է:

	15. 
	Առաջարկվել է նախագծի 35-րդ հոդվածով Օրենսգրքի 148-րդ հոդվածում կատարվող լրացման մեջ «հետո» բառից ավելացնել «բժշկական եզրակացության առկայության դեպքում» բառերով:
	Ընդունվել է: Նախագծի 35-րդ հոդվածը խմբագրվել է:

	16. 
	Առաջարկվել է Նախագծի 37-րդ հոդվածի շրջանակներում Օրենսգրքի 154-րդ հոդվածի 2-րդ մասը շարադրվի թվարկումների տեսքով:
	Առաջարկվող փոփոխությունը նպատակահարմար չենք գտնում, քանի որ ներկայացված թվարկումները լայնածավալ բնույթ չեն կրում:


	17. 
	Առաջարկվել է նախագծի 42-րդ հոդվածով Օրենսգրքի 166-րդ հոդվածի 1-ին նախադասությունը շարադրել հետևյալ խմբագրությամբ.
«Ամենամյա արձակուրդից հետ կանչել թույլատրվում է միայն աշխատողի համաձայնությամբ աշխատողի դիմումի հիման վրա՝ միայն անմիջական ղեկավարի միջնորդությամբ»:
	Օրենսգրքի 166-րդ հոդվածը իրենից ենթադրում է աշխատողի՝ ամենամյա արձակուրդից հետ վերադառնալու ազատ կամքի դրսևորումը, ուստի դիմում գրելու անհրաժեշտությունը բացակայում է, փոխարենը անհրաժեշտ է գրավոր համաձայնություն:

	18. 
	Առաջարկվել է նախագծի 45-րդ հոդվածում «, իսկ, եթե դա հնարավոր չէ,» բառերից հետո լրացնել «գործատուից անկախ պատճառներով» բառերով:
	Ընդունվել է: Նախագծի 45-րդ հոդվածը խմբագրվել է: 

	19. 
	Առաջարկվել է նախագծի 49-րդ հոդվածի 2-րդ մասում «ցուցակները» բառը փոխարինել «ցանկերը» բառով:
	Ընդունվել է: Կատարվել է համապատասխան փոփոխություն:

	20. 
	Առաջարկվել է մեկ անգամ ևս վերանայել Նախագծի 53-րդ հոդվածով սահմանվող միջին ժամային աշխատավարձի հաշվարկի կարգը:
	Վերանայվել է: Լրացուցիչ փոփոխություն կատարելու անհրաժեշտություն չկա:

